
永樂大典卷之二千七百四十二　　八灰

崔

趙元楷妻崔氏〈隋書列傳趙元楷妻者。清河崔氏之女也。父儦在文學傳。家有素範。子女皆遵禮度。〉

〈元揩父爲僕射。家富於財。重其門望。厚禮以聘之。元楷甚敬崔氏。雖在宴私。不妄言笑。進止容服。動合禮儀。化及之反也。元楷隨至河北。將歸長安。〉

〈至滏口遇盗攻掠。元楷僅以身免。崔氏爲賊所拘。賊請以爲妻。崔氏謂賊曰。我士大夫女。爲僕射子妻。今日破亡。自可即死。遣爲賊婦。終必不能。羣〉

〈盗毁裂其衣形體悉露。縳於床簀之上。將凌之。崔氏懼爲所辱。詐之曰。今力已屈。當聴䖏分。不敢相違。請解縳。賊遽釋之。崔因著衣取賊偑刀倚樹〉

〈而立。曰。欲殺我。任加刀鋸。若覔死可来相逼。賦大怒。亂射殺之。元楷後得殺妻者。支解之以祭崔氏之柩。　史臣曰。夫稱婦人之德。皆以柔順爲先。〉

〈斯乃舉其中庸。未臻其極者也。至於明識速圖。貞心峻節。志不可奪。唯義所在。考之圖史。亦何世而無哉。蘭陵主質邁寒松。南陽主心逾匪石。洗媪〉

〈孝女之忠壯。崔馮二母之誠懇。足使義勇慙其志烈。蘭玉謝具貞芳。襄城。華陽之妃。裴倫无楷之婦。時逢艱阻。事乖好合。甘心同冗。顛沛靡它。志勵〉

〈水霜。言踰皎日。雖詩詠共姜之自誓。傳述伯姬之守死。其將復何以加焉。〉

房愛親妻崔氏〈北史清河房愛親妻崔氏者。同郡崔元孫之女也。性嚴明。有高節。歷覧書傳。多所聞〉

〈知。親授子景伯景光九經義學行脩明並當世名士景伯爲清河太守每有疑獄常先請馬。貝丘人列子不孝。吏欲案之。景伯爲之悲傷。入白其母。〉

〈母曰。吾聞聞名不如見面。小人未見禮教。何足責哉。但呼其母来。吾與之同居。其子置汝左右。今其見汝事吾。或應自改景伯遂召其母崔氏。處之〉

〈於榻。與之共食。景伯爲之温净。其子侍立堂下。未及旬日。悔過求還。崔氏曰。此雖頑慙。未知心愧。且可置之。凡經二十餘日。其子叩頭流血。其母涕〉

〈泣乞還。然後聴之。終以孝聞。其識度勵物如此。竟以壽終。〉


鄭善果母崔氏〈北史鄭善果母崔氏者。清河人也。年十三。適榮陽鄭誠。生善果。周末討尉遲迥刀戰〉









[image: ]

[image: ]

取自“https://zh.wikisource.org/w/index.php?title=Page:永樂大典02742.pdf/2&oldid=1597644”


					分类：	未校对




				

			
			
		

		
			

		 此页面最后编辑于2019年7月13日 (星期六) 07:11。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







